
Rаqаmlаshtirish shаroitidа tijorаt 
bаnklаrining moliyaviy resurslаri bаzаsini 

mustаhkаmlаshdа innovаtsion yondаshuvlаr 
Xaitboyeva Dilnoza Abduvohid qizi

Инновационные подходы к укреплению 
финансовой ресурсной базы коммерческих 

банков в условиях цифровизации

Innovative approaches to strengthen the 
financial resource base of commercial banks in 

the context of digitalization

	■ Аnnotatsiya. Ushbu maqolada raqamlashtirish sharoitida O‘zbekistonda tijorat banklarining moliyaviy resurs bazasini 

rivojlantirishning hozirgi holati tahlil qilinadi. Unda raqamli moliyaviy xizmatlarni kengaytirishga to‘sqinlik qilayotgan 

muammolar, jumladan, ishonchning yo‘qligi, infratuzilma bo‘shliqlari va tartibga solish cheklovlari taʼkidlangan. Mua-

llif xorijiy tajriba va mahalliy sharoitdan kelib chiqib, raqamli vositalar, fintex hamkorligi va mijozlarga yo‘naltirilgan 

innovatsiyalar orqali banklarning moliyaviy bazasini mustahkamlashning amaliy strategiyalarini taklif etadi.

	■ Kalit so‘zlar. Raqamlashtirish, tijorat banklari, moliyaviy resurslar, raqamli depozitlar, fintex, trast, infratuzilma.

	■ Аннотация. В данной статье анализируется текущее состояние развития финансово-ресурсной базы 

коммерческих банков в Узбекистане в условиях цифровизации. В ней подчеркиваются проблемы, 

препятствующие расширению цифровых финансовых услуг, включая отсутствие доверия, инфраструктурные 

пробелы и регулирующие ограничения. Основываясь на зарубежном опыте и местном контексте, автор 

предлагает практические стратегии укрепления финансовой базы банков за счет цифровых инструментов, 

финтех-кооперации и клиентоориентированных инноваций.

	■ Ключевые слова. Цифровизация, коммерческие банки, финансовые ресурсы, цифровые депозиты, финтех, 

доверие, инфраструктура.

	■ Annotation. This article analyzes the current state of commercial banks’ financial resource base development in 

Uzbekistan under the conditions of digitalization. It highlights the challenges that hinder the expansion of digital 

financial services, including lack of trust, infrastructure gaps, and regulatory limitations. Based on foreign experien-

ces and the local context, the author proposes practical strategies for strengthening banks’ financial bases through 

digital tools, fintech collaboration, and customer-centric innovations.

	■ Keywords. Digitalization, commercial banks, financial resources, digital deposits, fintech, trust, infrastructure.

Jahon iqtisodiyotida raqamlashtirish jarayonlari moliyaviy 

muassasalar faoliyatini tubdan o‘zgartirmoqda. Аyniqsa, 

tijorat banklari o‘z moliyaviy resurslarini kengaytirish, mijo-

zlarga zamonaviy xizmat turlarini taklif etish va raqobatbar-

doshligini oshirish maqsadida raqamli texnologiyalardan 

foydalanishni kengaytirmoqda. Raqamli omonatlar, onlayn 

to‘lov tizimlari, mobil banking kabi xizmatlar banklar uchun 

yangi resurs manbaiga aylanmoqda. Tijorat banklari raqa-

mlashtirish sharoitida moliyaviy resurslarini kengaytirishda 

raqamli texnologiyalar, fintex platformalar va raqobatbar-

dosh mahsulotlar orqali yangi imkoniyatlarga ega bo‘lmo-

qda. Bunday sharoitda ularning resurs bazasini mustahkam-

lashda innovatsion yondashuvlar va raqamli transformatsiya 

hal qiluvchi ahamiyatga ega.

Ushbu maqolada raqamlashtirish sharoitida tijorat bankla-

rining moliyaviy resurslari bazasini mustahkamlash imkoni-

yatlari tahlil etiladi hamda ularni yanada kengaytirish 

bo‘yicha taklif va tavsiyalar ishlab chiqiladi.

ADABIYOTLAR TAHLILI 

Ilmiy adabiyotlarda bank resurslarining tarkibi, manbalari va 

ularni boshqarish strategiyalari keng o‘rganilgan. Masalan, 

J.Keynsning moliyaviy bozorlar nazariyasi [3], F.Mishkinning 

“Pul-kredit tizimi” dagi yondashuvlari banklarning likvidlikni 

saqlash va xatarni boshqarish bo‘yicha muhim nazariy aso-

slar sifatida eʼtirof etiladi [2].

Xalqaro amaliyotda esa banklar raqamlashtirish orqali 

resurslar bazasini diversifikatsiya qilish uchun BaaS (Bank 

as a Service) va API iqtisodiyotga asoslangan strategik 

yechimlarni ishlab chiqmoqda (qarang: [4]). PwC tadqiqot-

lariga ko‘ra, raqamli banking foydalanuvchilari soni o‘sishda 

davom etmoqda va mijozlar omonatlarni mobil ilovalar orqali 

boshqarishni afzal ko‘rmoqda [5]. Xitoydagi Ant Group kabi 

fintex gigantlari raqamli omonat xizmatlari va real-time moli-

yaviy platformalar orqali aholidan katta hajmda moliyaviy 

resurslarni jalb qilmoqda [6].

Raqamlashtirish sharoitida esa bu resurslar bazasiga yangi-

cha qarash talab etiladi: mobil ilova orqali omonat qo‘yish, 

raqamli keshbek tizimlari, QR orqali pul kirimlari va boshqa 

innovatsion usullar orqali banklar mijoz mablagʼlarini jalb 

etish imkoniyatiga ega bo‘lmoqda.

TADQIQOT METODOLOGIYASI

 Ushbu tadqiqotda tijorat banklarining moliyaviy resurs-

lari bazasini mustahkamlashda raqamlashtirishning o‘rni 

va taʼsirini baholash uchun qiyosiy va tahliliy yondashuvlar 

qo‘llanildi. Birinchi navbatda, sohaning zamonaviy holatini 

o‘rganishda axborot texnologiyalari bilan integratsiya dara-

jasi, raqamli bank xizmatlari turlari va ularning moliyaviy 

resurslarga taʼsiri tahlil etildi.

Rivojlangan davlatlardagi tijorat banklari amaliyoti o‘rganildi, 

xususan, ular tomonidan qo‘llanilayotgan raqamli yechimlar, 

fintex bilan integratsiya, omonat jalbi strategiyalari qiyosiy 

tahlil qilindi. Ushbu davlatlar yutuqlari asosida baholash 

mezonlari shakllantirildi va O‘zbekiston kontekstiga mos tak-

liflar ishlab chiqildi.

Tahlil jarayonida normativ-huquqiy hujjatlar, markaziy bank 

hisobotlari, xalqaro auditorlik tashkilotlari (EY, PwC) ning tah-

liliy materiallari va mavjud ilmiy adabiyotlardan foydalanildi.

Dolzarbligi. O‘zbekistonda raqamlashtirish jarayoni bar-

cha sohalarda keng qo‘llanilmoqda, ayniqsa moliyaviy sek-

torda. Tijorat banklari raqamli texnologiyalar orqali xizmat 

ko‘rsatish sifatini oshirish, mijozlarni jalb etish va moliyaviy 

resurslar bazasini mustahkamlashga intilayapti. Shu bilan 

birga, raqamli xizmatlarni joriy etishda infratuzilmaviy, 

huquqiy va inson omiliga bogʼliq muammolar mavjud. Bun-

day vaziyatda ilmiy tahlil va xalqaro amaliyot asosida yechim-

lar ishlab chiqish talab etilmoqda. Shu sababli, ushbu tad-

qiqot mavzusi amaliy va ilmiy jihatdan dolzarb hisoblanadi.

TAHLIL VA NATIJALAR

Tijorat banklarining moliyaviy resurslari — bu banklarning 

o‘z faoliyatini moliyalashtirish, mijozlarga kredit va boshqa 

moliyaviy xizmatlar ko‘rsatish uchun zarur bo‘lgan mablagʼlar 

yigʼindisidir. Ushbu resurslarga asosan: jismoniy va yuridik 

shaxslardan jalb qilingan omonatlar, qayta moliyalashtirish 

vositalari, bank kapitali, xalqaro moliyaviy tashkilotlardan 

jalb qilingan mablagʼlar va boshqalar kiradi.

Hozirgi vaqtda jahonning yetakchi moliyaviy markazlarida 

(Singapur, London, Frankfurt) tijorat banklari fintex tex-

nologiyalar bilan integratsiya asosida “aqlli” depozitlar, real-

time bank akkauntlar va ommaviy raqamli kampaniyalar 

orqali resurs bazasini diversifikatsiya qilmoqda. 

“PwC 2023 Digital Banking Survey (Hindiston va Janubiy 

Sharq Osiyosi) ko‘rsatganidek, banklar 68% mijoz tajribasini 

yaxshilash, 56% operatsion samaradorlikni oshirish maq-

sadida raqamlilashtirishga eʼtibor bermoqda, ammo 80% 

bank raqamli maqsadlarga hali erishmagan” (pwc.com). … EY 

(2021) hisobotida taʼkidlanganidek, raqamli platformalar va 

fintex kompaniyalar moliyaviy xizmatlar bozorining 200 mlrd 

dollarning ustidan foydalanmoqda [4], bu banklar uchun 

API va Bank-as-a-Service integratsiyasini strategik vazifaga 

aylantirmoqda. Bu amaliyotlar O‘zbekiston bank tizimi uchun 

ham muhim o‘rnak bo‘la oladi.

1-jadval.

O‘zbekistonda raqamli bank xizmatlari rivojlanishi bo‘yicha asosiy ko‘rsatkichlar 

(2020–2024)

2-jadval

Jahon amaliyotida raqamli innovatsiyalar orqali moliyaviy resurs jalb qilish 

(bank va fintex misolida)

T/R MA’LUMOT TURI МANBA

1
2020–2024 yillarda O‘zbekistonda jismoniy shaxslar tomonidan 
jamg’arilgan omonatlar hajmi 

cbu.uz –Markaziy bank rasmiy sayti 

2 Mobil banking foydalanuvchilari soni Uzcard, Humo, Central Bank

3 Raqamli xizmatlar orqali amalga oshirilgan tranzaktsiyalar ulushi UzStatistics, CBU

4 Tijorat banklarining raqamli mahsulotlar turlari va ulardan foydalanish АKBlar yillik hisobotlari 

5
Fintech kompaniyalari bilan hamkorlik qiluvchi banklar soni va 
tendansiyasi 

EY, PwC, Deloitte (region-based review)

Jadvalda tijorat banklari faoliyatida raqamlashtirish jarayo-

niga doir muhim ko‘rsatkichlar turlari keltirilgan. Ular hozird-

agi tahlillar va kelgusidagi tahqiqotlar uchun asosiy tahlil 

obʼektlari sifatida xizmat qiladi. Xususan:

•	 Jismoniy shaxslar tomonidan jalb etilgan omonatlar,

•	 Mobil banking foydalanuvchilari soni,

•	 Raqamli tranzaktsiyalar ulushi,

•	 QR-kod orqali amalga oshiriladigan to‘lovlar soni,

•	 Raqamli omonat xizmatlari,

•	 Fintech hamkorlik yo‘nalishlari va ko‘lami.

Ushbu ko‘rsatkichlar hozirgi bosqichda haqiqiy hajmlar-

siz berilgan bo‘lsa-da, ularni tahlil qilish uchun manbalar 

aniqlashtirilgan va keyinchalik ular asosida statistik tahlillar 

olib borish mumkin.

BANK / 
FINTEX

MAMLAKAT INNOVATSIYA TA’SIRI

Revolut Britaniya
Barcha operatsiyalar mobil ilova orqali 
real-time notification

Mojoz ishonchini oshorgan, depozitlar ulg’aygan 

Monzo Britaniya
“Saving Pots” — raqamli jamg’arma 
funksiyasi 

Xususiy omonatlarni kengaytirishga yordam 

DBS Bank Singapur
AI asosida shaxsiylashtirilgan moliyaviy 
tavsiyalar 

Mijozga mos deposit xizmatlari taklifi 

PayTM 
Payments 

Bank
Hindiston QR va UPI orqali onlayn omonat tizimi Keng ommaviy moliyaviy inklyuzasiya 

Alipay / Ant 
Group

Xitoy
Fintex orqali omonat va kredit 
integratsiyasi 

Xalq orasida ommaviy resurs bazasi 

Jadvalda yetakchi fintex kompaniyalar va tijorat banklarining 

raqamli yechimlari keltirilgan. Ular orqali banklar mijozlarga 

qulay, avtomatlashtirilgan va shaxsiylashtirilgan omonat 

xizmatlarini taklif etmoqda. Bu tajriba O‘zbekiston tijorat 

banklari uchun ilgʼor namuna sifatida xizmat qiladi.

O‘zbekistonda raqamli bank xizmatlarining o‘sishi.

1. Onlayn va mobil banking foydalanuvchilari.

•	 2020–2021 yilda COVID 19 pandemiyasi nati-

jasida masofaviy (onlayn) bank xizmatlari foydalanuvchi-

lari soni 43 %ga oshgan va 2022 yil boshida 20.2 millionga 

yetgan (cbu.uz).

•	 2022 yil oxiriga kelib, bu ko‘rsatkich — 30 million 

akkauntga jami chiqarilgan, shundan 1.2 million akkaunt 

mikrobiznes va yangi ochilgan biznes subʼektlari (YaTB) 

uchun to‘gʼri keladi  (cbu.uz).

2. Bank kartalari va to‘lov infratuzilmasi.

•	 2022 yilga kelib, 34 million bank kartasi aholi o‘rta-

sida tarqalgan (20 millionlik katta hisoblangan foydalanuvchi 

sektorida) (cbu.uz).

•	 POS-terminallar soni 434 000, ATMlar va infokiosk-

lar esa 20 380taga yetib (“self-service” qurilmalar) (usa.visa.

com).

3. Umumiy raqamli faoliyat darajasi.

•	 Raqamli to‘lovlar va mobil bank xizmatlaridan foy-

dalanish davlat siyosati va tarmoqlar ommaviylashishi orqali 

o‘sib bormoqda (cbu.uz).

•	 Infraqurulmalar tez kengaygan (POS – 180Kdan 

434Kga, ATM va infokiosklar – 2Kdan 20Kga) (usa.visa.com).

4. Kafolatlangan omonatlar va mijoz ishonchi.

•	 Qonun kelishishi bilan har bir jismoniy va yuridik 

shaxs qaysi bankda bo‘lmasin, bir bankdagi 200 mln so‘mga-

cha omonatlar to‘liq kafolatlangan. Bu tarmoqdagi mijozlarni 

himoyalash darajasini 99.7 %gacha oshirdi, bu dunyo o‘rta-

cha 92 %ga teng (cbu.uz).

O‘zbekiston ichida olinadigan xulosalar;

1. Xizmatlarga ishonch bo‘lsa — mijozlar yana-da ko‘p mab-

lag’ jalb qiladi.

2. Infrastruktura tez rivojlandi, shu bilan resurslar bazasi va 

miqdoriy jalb oshdi.

3. Kafolatlangan omonat siyosati omonatchilarning ishonchi 

va bank malakasini oshirishda muhim rol o‘ynagan.

O‘zbekiston tijorat banklarining amaldagi holati va raqamli 

hizmatlar orqali resurs bazasini mustahkamlash imkoni-

yatlari. So‘nggi yillarda O‘zbekistonda moliyaviy sohadagi 

raqamlashtirish jarayonlari tijorat banklari faoliyatini tubdan 

o‘zgartirdi. Ayniqsa, banklar o‘z resurs bazalarini kengayt-

irish maqsadida mobil banking, internet banking, raqamli 

omonat hizmatlari va elektron to‘lov platformalarini faol 

joriy etmoqda. Bu jarayonlar natijasida moliyaviy resurslar 

bazasi kengayib, banklar mijozlar bilan aloqasini samaraliroq 

yo‘lga qo‘ymoqda.

Markaziy bank ma’lumotlariga ko‘ra, 2022 yil holatiga ko‘ra, 

mamlakatda bank kartalari soni 34 milliondan oshgan bo‘lib, 

shu yilda POS-terminallar soni 434 mingtaga, infokiosklar va 

bankomatlar soni esa 20 380 tani tashkil etgan. Bu raqamlar 

raqamli infratuzilmaning izchil rivojlanayotganini ko‘rsatadi.

Shu bilan birga, raqamli banking hizmatlaridan foydalanu-

vchilar soni ham keskin oshmoqda. 2020–2022 yillar davom-

ida internet va mobil banking foydalanuvchilari soni qariyb 

ikki baravarga ko‘payib, 30 million foydalanuvchiga yetgan. 

Bu holat banklar uchun elektron kanallar orqali omonatlarni 

jalb qilish imkoniyatlarini kengaytirmoqda.

Tijorat banklari o‘z depozit hizmatlarini raqamlashtirish 

orqali mijozlar uchun qulay, tezkor va havfsiz omonat plat-

formalarini yarata olmoqda. Masalan, ayrim banklar raqamli 

keshbek, onlayn jamg’arma “kapsula”lari, QR orqali to‘lov va 

omonat qilish kabi hizmatlar orqali mijozlarni rag’batlantir-

moqda. Bu, o‘z navbatida, bank resurslarining diversifikat-

siya qilinishiga va uzluksiz hajmiy o‘sishiga olib kelmoqda.

Shuningdek, aholi va biznes sub’ektlari ishonchini ta’minlash 

maqsadida omonatlarni davlat tomonidan kafolatlash tizimi 

kuchaytirildi. Hozirda har bir mijoz uchun 200 million so‘mga-

cha bo‘lgan omonatlar to‘liq kafolatlangan. Bu tizim mijoz 

ishonchini oshirib, banklarga depozitlar oqimini kafolatlash 

imkonini bermoqda.

Qisqacha tahlil:

• Raqamlashtirish faqat hizmat sifati emas, resurs bazasi 

hajmiga ham ta’sir qilmoqda.

• Banklar raqobatbardoshlik uchun raqamli yondashuvlarni 

faol tatbiq etmoqda.

• Ishonch mehanizmi (kafolat) omonatlarning barqarorligini 

ta’minlaydi.

O‘zbekistonda tijorat banklari tomonidan raqamlashtirish 

jarayonlari faol yo‘lga qo‘yilgan bo‘lsa-da, bank moliyaviy 

resurslari bazasini mustahkamlashga to‘sqinlik qiluvchi bir 

qator muammolar ham mavjud. Ushbu muammolarni quy-

idagi yo‘nalishlarda guruhlash mumkin:

1. Mijoz ishonchi etarli emas. Mijozlar, ayniqsa, katta yoshdagi 

aholi, raqamli to‘lov tizimlariga to‘liq ishonch bildirmasligi 

sababli, omonatlarini an’anaviy (kassa orqali) usulda 

saqlashni afzal ko‘rishmoqda. Bu esa raqamli kanallar orqali 

moliyaviy resurslarni jalb qilish jarayonini cheklaydi. Ayrim 

hollarda esa kiberxavfsizlik bo‘yicha savodxonlik past dara-

jada bo‘ladi, bu esa foizli omonatlarga ishonchni pasaytiradi.

2. Kadrlar salohiyati va raqamli savodxonlik muammosi. 

Bank xodimlarining barchasi raqamli xizmatlarni to‘liq bil-

ishmaydi yoki ularni samarali tushuntirishga tayyor emas. 

Ayniqsa, qishloq va chekka hududlardagi filiallarda raqa-

mli xizmatlarning o‘zi mavjud emas. Bu esa ayrim omona-

tchilarning xizmatlardan foydalanishini cheklaydi.

3. Fintex va banklar o‘rtasidagi raqobat. Fintech kompani-

yalari tomonidan taklif etilayotgan osonroq, tezkor va fleksibl 

xizmatlar banklardan mijozlarni «o‘ylab» olishga sabab 

bo‘lmoqda. Masalan, Payme, Apelsin, Click singari kompani-

yalar ba’zi funksiyalarda banklardan ustun kelmoqda. Agar 

banklar bu raqobatga moslashmasa, ular resurs bazasini 

boyitishda ortda qolishi mumkin.

4. Texnik infratuzilmaning noteng tarqalganligi. Qator hudud-

larda internet tezligi past yoki bank tizimlariga integrasiya 

qilinmagan. Bunda raqamli xizmatlar samarasiz ishlaydi, bu 

esa mijozlarda noqulaylik tug‘diradi. Shu sababli, omonatchi-

lar uchun qulaylik va ishonch uyg‘otishga qaratilgan raqamli 

muhit barcha hududlarda teng rivojlanmagan.

5. Huquqiy va regulyativ bazaning kechikib yangilanishi. 

Raqamli xizmatlarga oid huquqiy asoslar tez o‘zgarib borayot-

gan voqelikka to‘liq moslashmagan. Masalan, Open Banking, 

raqamli banklar (neobank) konsepsiyalariga huquqiy ta’rif 

berilmagan. Bu esa banklar uchun yangi raqamli mahsulotlar 

joriy etishda huquqiy xatarlarni kuchaytiradi.

Tahliliy xulosalar:

•	 Mavjud muammolar resurs bazasi o‘sishini chek-

layotgan asosiy omillardan biri sifatida ishonch, infratuzilma 

va kadr masalalarini ko‘rsatmoqda.

•	 Eng katta xavf: raqobatda ortda qolish va raqamli 

xizmatlarning formal emas, amaliy jihatdan yomon joriy 

etilishi.

•	 Bu muammolar strategik echimlarsiz hal bo‘lmaydi..

Tijorat banklarining moliyaviy resurslari bazasini mustahka-

mlash bo‘yicha taklif va strategiyalar. 

O‘zbekiston tijorat banklarining raqamlashtirish sharoitida 

moliyaviy resurslarini mustahkamlash uchun bir qancha aniq 

va amaliy strategiyalar taklif etiladi:

1. Mijoz ishonchini kuchaytirish uchun raqamli shaffoflik va 

xavfsizlik siyosati.

Taklif: Banklar raqamli xizmatlarda “ijtimoiy ishonch indeksi” 

ni oshirish uchun ommaviy ravishda kiberxavfsizlik bo‘yicha 

ma’lumotlar tarqatishi, mobil ilovalarda ishonchlilik belgilar-

ini (zelyoniy shit, 2FA, bank kafolati va h.k.) ko‘rsatishi zarur.

Strategiya:

•	 Barcha onlayn omonatlar uchun shifrlangan kanal-

lar va faol SMS-ogoxlantirish joriy etish.

•	 Ishonchga asoslangan interfeys (trusted UX) 

dizaynlari ishlab chiqish.

•	 Mijozlarni rag‘batlantirish uchun “ishonch das-

turlari”: masalan, raqamli omonat qo‘yganlar uchun bonus 

tizimi.

2. Kadrlar tayyorlash va raqamli savodxonlikni oshirish.

Taklif: Bank xodimlarini raqamli xizmatlar bo‘yicha doimiy 

o‘qitish va mijozlarga qulay foydalanish bo‘yicha maslahat 

xizmatlari yaratish

Strategiya:

•	 Front-ofis xodimlari uchun raqamli xizmatlarni tus-

huntirish treninglari

•	 Qishloq joylarda raqamli markazlar yoki “Bank Dig-

ital Coach” loyihasi

•	 Bank mobil ilovalarida “Qanday foydalaniladi?” 

video-instruksiyalar

3. Fintex bilan raqobat qilish emas, hamkorlik qilish (BaaS – 

Bank as a Service).

Taklif: Banklar fintex platformalarni raqobatchi emas, ham-

kor sifatida ko‘rishi va o‘z APIlari orqali BaaS tizimlarini yo‘lga 

qo‘yishi kerak.

Strategiya:

•	 Fintech startaplar bilan “innovasiya akseleratori” 

tashkil etish

•	 Ochiq API orqali Payme, Click va Apelsin kabi plat-

formalar bilan integrasiyalangan omonat tizimlari

•	 “Hybrid Deposit” – bank+fintex hamkorligida ishlab 

chiqilgan omonat turlari

4. Texnik infratuzilmani barcha hududlarda teng rivojlantirish.

Taklif: Qishloq joylar va kichik shaharlarda ham raqamli infra-

tuzilmani kuchaytirish – bank resurs bazasi manbalari tab-

aqaligiga barham beradi.

Strategiya:

•	 Internet orqali onlayn omonat qo‘yish imkonini 

hatto 2G zonasida ta’minlovchi engil ilovalar (lite apps).

•	 Regionlarda POS-terminal va infokiosklarni kengay-

tirish bo‘yicha maqsadli davlat dasturlari.

•	 Mobil operatorlar bilan hamkorlikda bank xizmatla-

rini USSD formatda joriy etish.

5. Raqamli omonat mahsulotlarini diversifikasiya qilish.

Taklif: Tradision omonatlarni raqamli formatda qayta paket-

lash (gamification, cashback, dynamic interest) orqali banklar 

yoshlar va texnologik avlodni jalb qilishi mumkin.

Strategiya:

•	 “Smart Deposit” – foydalanuvchi xarajatlari yoki QR 

skanlari asosida avtomatik jamg‘arma tizimi.

•	 “Deposit Challenge” – oylik omonat miqdoriga aso-

slangan mukofotlash tizimi.

•	 Maqsadli omonatlar (masalan, “Nikahga 

jamg‘arma”, “Ta’lim uchun”, “Avto kredit uchun”) raqamli 

ifodada.

Tahliliy xulosa:

• Tijorat banklari raqamli revolyusiyani shunchaki texnik yan-

gilanish deb emas, resurslar bazasi uchun strategik transfor-

masiya deb qabul qilishi kerak.

• Raqamli texnologiya — bu vosita. Undan qanday foydalan-

ish — banklarning kelajagini belgilaydi.

XULOSA VA TAKLIFLAR

So‘nggi yillarda O‘zbekistonda tijorat banklarining raqam-

lashtirish jarayoni orqali moliyaviy resurslar bazasini mus-

tahkamlash bo‘yicha muayyan yutuqlarga erishildi. Bank 

kartalari, mobil banking, onlayn omonatlar va raqamli to‘lov 

xizmatlarining ommalashuvi banklarning resurs jalb qilish 

imkoniyatlarini kengaytirmoqda.

Biroq tahlillar shuni ko‘rsatadiki, mazkur jarayonda ayrim 

tizimli muammolar mavjud bo‘lib, ularni echimsiz qoldirish 

banklarni raqobatbardoshlikdan chetlatishi mumkin. Mijoz 

ishonchi, infratuzilma tengsizligi, fintex bilan noto‘g‘ri muno-

sabat, kadrlar salohiyati etishmasligi — bular barchasi resurs 

bazasini to‘liq potensialda foydalanishga to‘sqinlik qilmoqda.

Umumiy xulosalar:

•	 Tijorat banklari raqamli transformasiyani strategik 

darajada qabul qilishi zarur.

•	 Raqamli xizmatlar orqali resurs jalb qilishda 

ishonch va qulaylik muhim omillardir.

•	 Fintech kompaniyalari raqib emas, balki hamkor 

sifatida qaralishi kerak.

Ilmiy va amaliy tavsiyalar:

1.	 Bank ichida sifrovizasiya bo‘yicha alohida strate-

giya va mas’ul tuzilma yaratilishi lozim.

2.	 Qishloq va chekka hududlarda texnik infratuzil-

mani kengaytirish dasturi ishlab chiqilishi zarur.

3.	 “Smart Deposit”, “Targeted Savings” kabi innova-

sion raqamli omonat turlari joriy qilinishi maqsadga muvofiq.

4.	 Fintech bilan integrasiya orqali “BaaS” va API-plat-

formalar tashkil etish taklif etiladi.

5.	 Oliy ta’lim muassasalari bilan hamkorlikda bank 

xodimlari uchun raqamli savodxonlik kurslari tashkil etilishi 

lozim.

Raqamlashtirish jarayoni — bu faqat texnologik o‘zgarish 

emas, balki bank resurslarini jalb qilish, mijozlar bilan ishlash 

va moliyaviy barqarorlikni ta’minlashda yangi paradigmadir. 

Shu bois, tijorat banklari raqamli vositalarni strategik rav-

ishda joriy etishi — ularning barqaror rivojlanishiga xizmat 

qiladi.

